
илмий нашрлар рўйхати (Рўйхатга) киритилган. 

 

Ижтимоий-гуманитар фанларнинг 

долзарб муаммолари электрон журнали 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

Annotatsiya. Morfologik tadqiqotlarda darajalanish hodisasi haqidagi dastlabki umumiy qarashlar sifat 

(ravish) darajasining anʼanaviy talqinlarida, uch va undan ortiq aʼzoli egalik, kelishik, zamon, shaxs-son kabi 
kategoriyalar tavsiflarida, maʼnoning morfologik yoʼl bilan kuchaytirish-ozaytirilishi, soʼz trukumlarining oʼzaro 
bir-biriga oʼtishi (transpozitsiya), funktsional formalar (sifatdosh, ravishdosh, harakat nomi) orqali bir soʼz 
turkumining boshqa soʼz turkumi xususiyatiga ham ega boʼlishi kabi masalalar talqinlarida koʼzga tashlanadi. 
Maʼlumki, forma yasalish doirasi, anʼanaga koʼra, forma yasovchi affikslar va yordamchi soʼzlar bilan chegaralanar 
edi. Soʼnggi yillarda soʼzlarning takroriy va juft koʼrinishlari ham forma yasalishlari sifatida talqin etilmoqda. 
Morfemali koʼrsatkichlar affikslar (prefikslar va suffikslar bilan) va affiksoidlar orqali namoyon boʼladi. 
Аffiksoidlar tarkibida biror bir belgining katta yoki oliy, chegaraviy darajasini bildiruvchi prefiksoidlar farqlanadi. 

Kalit soʻzlar: gradasiya, darajalanish hodisasi, kelishik, zamon, shaxs-son kabi kategoriyalar, morfemali 

Abstract. In morphological studies, the first general views about the phenomenon of gradation are based 

on the traditional interpretations of the level of quality (advancement), descriptions of categories such as 
possessives with three or more members, agreement, tense, person-number, the morphological amplification-
reduction of meaning, the transition of word truisms to each other ( transposition), functional forms (adjectives, 
adverbs, nouns of action) can be seen in the interpretations of issues such as the fact that one word group has the 
characteristics of another word group. As you know, the scope of form formation was traditionally limited to form-
forming affixes and auxiliary words. In recent years, repeated and double appearances of words have also been 
interpreted as formations. Morpheme indicators are represented by affixes (with prefixes and suffixes) and 
affixoids. In the composition of affixoids, there are prefixoids that indicate a large or high, borderline level of a 

МОРФОЛОГИЧЕСКОМ, ЛЕКСИКО-СЕМАНТИЧЕСКОМ УРОВНЕ 
 

Аннотация. В морфологических исследованиях первые общие представления о явлении градации 
базируются на традиционных трактовках уровня качества (продвинутости), описаниях таких категорий, 
как притяжательные падежи с тремя и более членами, согласие, время, лицо-число, морфологическое 
усиление-редукция значения, переход словесных трюизмов друг в друга (транспонирование), 
функциональные формы (прилагательные, наречия, существительные действия) можно увидеть в 
трактовках таких вопросов, как то, что одна группа слов имеет характеристики другой группа слов. Как 
известно, сфера формообразования традиционно ограничивалась формообразующими аффиксами и 
вспомогательными словами. В последние годы повторные и двойные появления слов также трактуются 
как образования. Морфемные показатели представлены аффиксами (с приставками и суффиксами) и 
аффиксоидами. В составе аффиксоидов имеются префиксоиды, обозначающие большой или высокий, 
пограничный уровень персонажа 

Morfologik tadqiqotlarda darajalanish hodisasi haqidagi dastlabki umumiy qarashlar 

sifat (ravish) darajasining anʼanaviy talqinlarida, uch va undan ortiq aʼzoli egalik, kelishik, 

zamon, shaxs-son kabi kategoriyalar tavsiflarida, maʼnoning morfologik yoʼl bilan kuchaytirish-

ozaytirilishi, soʼz trukumlarining oʼzaro bir-biriga oʼtishi (transpozitsiya), funktsional formalar 

(sifatdosh, ravishdosh, harakat nomi) orqali bir soʼz turkumining boshqa soʼz turkumi 

xususiyatiga ham ega boʼlishi kabi masalalar talqinlarida koʼzga tashlanadi. H.Neʼmatovning 

“Turkiy tillar morfologik sistemasida oraliq uchinchi (masalaning qoʼyilishiga doir)” 

maqolasida va morfologik darajalanish masalasini anʼanaviy (empirik) tilshunoslikning formal 

mantiq metodologiyasi asosida emas, balki dialektik mantiq yoʼl-yoʼrigʼi asosidagina oʼrganish 

mumkinligi uqtiriladi[1.16] . 

Maʼlumki, forma yasalish doirasi, anʼanaga koʼra, forma yasovchi affikslar va yordamchi 

soʼzlar bilan chegaralanar edi. Soʼnggi yillarda soʼzlarning takroriy va juft koʼrinishlari ham 

forma yasalishlari sifatida talqin etilmoqda. Shunday boʼlsa, forma yasalishi avvalo oʼzining 

oddiydan murakkabga tuzilish belgisiga koʼra quyidagicha darajalanishga ega boʼladi: 0(nolь) 

– sintetik (affiks) – analitik (takror) – analitik (juft). Ushbu darajalanish zanjiriga uzvlarining 

semantic tabiati boʼyicha qaralsa, ularda lugʼaviy maʼno chegarasidan (xususiylikdan) 

Grammatik maʼno (umumiylik tomon)ga bosqichli oʼtib borilayotganligini koʼrish mumkin: 

juftlash (ota-ona) – takrorlash (togʼ-togʼ) – koʼmakchi feʼlli analitik forma (ishlab yurmoq) – 

toʼliqsiz feʼlli analitik forma (kitob edi) – affiksli forma (kitoblar) – nol forma (0) kabi.[2.32]  

Morfemali koʼrsatkichlar affikslar (prefikslar va suffikslar bilan) va affiksoidlar 

orqali namoyon boʼladi. Аffiksoidlar tarkibida biror bir belgining katta yoki oliy, chegaraviy 

darajasini bildiruvchi prefiksoidlar farqlanadi: koʼp, yirik, oʼta,super, toʼla va boshq., masalan, 

koʼp qavatli uy, yirik gabaritli yuk, oʼta mahfiy, supertanker, toʼla oʼlchovli va biror bir belgining 

yetarli boʼlmagan, katta boʼlmagan darajasini koʼrsatuvchi prefiksoidlar: kam-, yarim-; non-, 

im-, under, masalan, kamquvvat, kamqon, kamchiqim, yarimjon, yarimavtomat, yarimorol; 

nonmobile, immature, underdeveloped. 

Morfemali koʼrsatkichlar sifatida shuningdek kichraytiruvchi suffikslar namoyon 

boʼladi: –(а) loq-, -choq-, -cha-; -kin-, -let-, -te-, -ok-, -ule-, -ling- (qizaloq, qoʼzichoq, buzoqcha; 

islet, boykin, animacule, kitchenette, hillok, catling, firstling), zaiflashgan maʼnosini beruvchi 

suffikslar –(i)sh-; -ish (sargʼish yuz, qizgʼish ufq; yellowish filter, greenish layer). 

Morfemali koʼrsatkichlarga solishtirma va orttirma daraja prefikslarini ham kiritish 

mumkin: ba-; -(e)st (badavlat, baquvvat, basavlat, bagʼoyat; biggest, smallest, greatest); ser-

gʼayrat, ser-suv, ser-xosil, kam-xosil, alp-komat, farishta-sifat, mol-fahm, tovuq-kalla, dev-sifat, 

boʼy-dor, joziba-dor maftun-kor, be-xad, ba-gʼoyat; ba-davlat, ba-savlat, boy-ota, boy-vuchcha, 

pul-dor, pul-siz, nomdor, nomsiz va h.k. Ingliz tilida: supersoldier, supermarket/ supersonic, 

out-outfight, over- overcome, sub-due, sur-pass, ultra-violet. 

Gradatsiyani soʼz qoʼshish usuli yordamida namoyon etuvchi birliklar mavjud boʼlib, 

bunda komponentlardan biri belgining darajasiga ishora qiladi, masalan toʼq koʼk, och sariq; 

whitish-pink, dark-blue, light-red va boshq. Semantik maʼnosiga koʼra bu kabi leksemalar, 

koʼpincha, rang va tuslarni bildiradi. Morfemali koʼrsatkichlarga shuningdek takror yordamida 

hosil boʼlgan LBni kiritish mumkin, masalan asta-asta, tez-tez, uzun-uzun; far far away, a 

long long time va boshqalar. 

Morfologik birliklar (vositalar) chuqur va atroflicha oʼrganila borilgan sari bu sathga 

oid boʼlgan graduonomiya ham yaqqol bilina boshlaydi. Masalan, А.Hojievning koʼmakchi 

feʼllarga oid katta tadqiqoti bu funksional yordamchilarning semantik tizimida boshlanish faza 

(boshla, kel, ket) – bajarilish yoki davomlilik fazasi (yot, tur yur, oʼtir, bor, ber) – tugallikka 

yaqinlashish fazasi (qol, yoz) – toʼliq bajarilish fazasi (boʼl, bit, bitir, chiq, yot, yubor, sol, 

tush) kabi tadrijiy bosqichlanishlar (darajalanishlar) bor ekanligini koʼrsatdi[1.189].  

Morfologik tizimning qurilishida mustaqil soʼzlar – oraliq guruh (modal, undov, 

taqlid) – yordamchi soʼzlar, feʼl – funksional formalar – ot, mustaqil soʼz – mustaqil 

soʼz/yordamchi soʼz – yordamchi soʼz kabi atashdan ifodalashga yoki lugʼaviy semantikadan 

morfologik maʼnolar tomon yuzaga kelgan tadrijiy (darajali) shakllanishlar katta ahamiyatga 

ega. Soʼz turkumlaridan son sof miqdoriy darajalanish semantikasiga asoslansa, sifat soʼz 

turkumida “kamlik – meʼyor - ortiqlik” andazasi asosida ish koʼruvchi daraja kategoriyasi 

mavjud. Morfologik kategoriyalarning xususiy maʼnolariga ham darajalanishalr xos: (Gabriel 

Varden went his way towards London, thinking of a great many things, and most of all of flaming 

terms in which to relate his adventure, and so account satisfactorily to Mrs Varden for visiting the 

Maypole, despite certain solemn covenants between himself and that lady. Thinking begets, not 

only thought, but drowsiness occasionally, and the more the locksmith thought, the more sleepy 

he became[1.189]. (Charles Dickens, Barnaby Rudge) 

Oʻzbek tilida gradasiyaning ifodalshda kichaytirish ma’nosini ifodalashda -cha, -chan, -

loq/-aloq,-chak,-chiq qoʻshimchalarini qoʻshilishi orqali hosil boʻlishini kuzatdik. 

-cha elementi ham jonli, ham jonsiz predmet nomiga qoʻshilib, kichaytirish, erkalash, 

kamsitish ma’nolarini hosil qiladi: kitobcha, yetimcha, otincha, gʻgʻilcha kabi. –cha ning 

ma’nodoshi boʻlgan –choq shaklining birinchidan, birikish qobiliyati ancha cheklangan, 

ikkinchidan esa faqat jonli predmet nomiga birikadi: toychoq, qoʻzichoq kabi. Demak, –cha 

leksemasining ayrim soʻz bilan birikish qobiliyatini cheklaydi, lekin boshqa bir turdagi soʻz 

bilan birikish qobiliyatini kuchaytiradi-asos shakl birikish qobiliyatida oʻzgarish yasaydi. 

Ba’zan –cha shaklini olgan soʻz kichiklik bildiruvchi jajji, kichkina, mayda kabi soʻz bilan 

kengayishga ehtiyoj sezadi: kichik kitobcha, mayda taqsincha, jajji Salimcha kabi[6.35]. 

Kichaytirish ma’nosidagi –gina hamda erkalash ma’nosidagi –gina shaklining farqini 

uning morfologik shakl valentligidan ham bilsa boʻladi.Chunonch, bolagina, qizgina, eplikkina, 

kichikkina soʻzida –gina kichraytirish ma’nosini hosil qilib, uning miqdor ifodalovchi ayrim son 

bilan birikishini ta’minlaydi: ikki enlikkina, uch qizgina, tort bolagina. Ammo erkalash 

ottenkasi –gina shaklida bunday birikish cheklangan, oʻzidan keyin egalik shaklining birida 

qoʻllanilishiga hoslangan. 

Umuman, morfologik gradatsiyalar morfologik kategoriyalar va soʼz turkumlarining 

munosabatlarini kuchli-kuchsiz oppozitsiyalarda tashkil etuvchi hodisa boʼlib, bunda oraliq 

uchinchilik muhim ahamiyat kasb etadi, shuningdek, morfologiyaning oʼzi leksika bilan 

sintaksis oʼrtasidagi oraliq uchinchidir. Bu holat, koʼrinishicha, morfologik graduonomiyaning 

leksik va sintaktik darajalanishlar bilan hamkorligiga asos boʼladi: qirmizi (leksik) – qizilroq 

(morfologik) - haddan tashqari qizil (sintaktik) kabilar[2.86].  

Leksik-semantik koʼrsatkichlar orasida maʼnoni metaforizatsiyalash yordamida 

gradatsiyani ifodalovchi koʼrsatkichlarni alohida guruhga ajratish lozim, masalan, hissiyotlar 

toʼfoni, sevgi ummoni.  

Leksik-semantik koʼrsatkichlar tarkibida turli soʼz turkumlariga mansub boʼlgan, 

maʼnosida graduallik semalari boʼlgan soʼzlar boʼlishi mumkin: qahr (kuchli gʼazab), aʼlo (juda 

soz, juda yaxshi), bahaybat (juda katta),mitti (juda kichik), ancha, juda, bagʼoyatda, sal; very, 

quite, rather, exceedingly. 

Leksik-semantik koʼrsatkichlar sifatida kommunikativ metaforalar ham namoyon 

boʼladi, ular lisoniy metaforalardan farqli ravishda tayyor holda aytilmaydi, balki nutq 

jarayonida (matnda) shakllanadi: Аtamboevga ogʼrirroq zarba berish, aprelь inqilobidan keyin 

ulardan koʼpchiligi imtiyozlar, yogʼli joydan va oʼgʼirlangan mulkdan mahrum boʼlgani uchun 

qasd olish uchun[10.2]; Bu holatda gradatsiya yogʼli (koʼp miqdorda yogʼga ega boʼlgan) 

metaforasi orqali ifodalanyapti.  

Lugʼaviy darajalanish qatorlari graduonimlarning qaysi semantik turkumlarga (soʼz 

turkumlariga) xosligi jihatdan farqlanadi va boshqa maʼnoviy guruhlanishlarga (polisemiya, 

sinonimiya, antonimiya, giponimiya, partonimiya kabilarga) nisbatan alohida oʼrinni egallaydi. 

Lugʼaviy darajalanish aslida semantik, yaʼni muayyan semani darajalash orqali yangi soʼzlar 

hosil qilish (bir – ikki – uch, iliq – issiq – qaynoq, boy – oʼrtahol – kambagʼal kabi) usulidir[2.44]. 

Leksik-semantik koʼrsatkich sifatida sinonimiya ham namoyon boʼladi, u semalar 

takrorlanishi (semantik reduplikatsiya) hisobiga gradatsiyani hosil qiladi: “Take whatever 

you need,” I yelled. Don’t you always? I thought, my old anger and ecstasy rising up as 

unavoidably as a knee jerking when the doctor’s hammer hits. (Jennifer Weiner, Best friends 

forever); Bundan boshqa, uning Аnvarga uchrashmay namoyishkor chiqib ketishi, qandaydir 

yana bir maʼnoni onglatqandek ham boʼlar edi. Raʼnoning yuzidagi qaygʼu belgilari yoʼqolib, 

uning oʼrnini gʼazab va jazava alomatlari oldi[2.37]. (Аbdulla Qodiriy, Mehrobdan chayon.) 

Keltirilgan misolda ikki yadroviy semaning takrorlanishini kuzatish mumkin: “belgining katta 

darajasi” gradual semasi va “gʼazablanganlik” semasining birgalikda ular “quturish” va “jazava” 

sinonimik otlar semantikasida namoyon boʼladi («gʼazablanishning eng yuqori darajasi».  

Keyingi misolda sinonimiya LB takror bilan uygʼunlashadi: ‘What a funny, what a 

hillarious boy you are!’ said Aunt Louisa [2.98]. (W.Somerset Augham, Of human bondage);( 

naqadar ayanchli, naqadar dahshat) 

Soʼzlarning graduonomik qatorlarga tizilishi maʼlum bir belgi (asos, oppozitsiya belgisi) 

zaminida sodir boʼladi. Masalan, “koʼkimtir” belgisi asosida “ koʼkish - moviy”. Shuning uchun 

oʼxshash belgilar asosida hosil qilingan bir yoki bir necha soʼz turkumiga mansub graduonomik 

qatorlarni ajratish mumkin. Chunonchi, “yosh” miqdorining oʼsib borishi asosida: ninni - … 

qariya, oʼsmoq - … qartaymoq … ot qatorlari hosil qilinadi.  

Oʼzbek tilida lugʼaviy graduonomiyaning mohiyati bir necha soʼzning maʼlum bir 

belgining oz-koʼpligiga qarab lugʼaviy maʼnoviy qatorda tizilishida namoyon boʼladi. Lugʼaviy 

graduonomik qatorlar koʼpgina hollarda alohida bir yetakchi soʼz (dominanti) atrofida 

birlashadi va lugʼaviy maʼno guruhlari oldiga qoʼyiladigan barcha talablarga toʼla-toʼkis javob 

beradi. Lugʼaviy graduonomik qatorlarda dialektikaning uch asosiy qonuni oʼz inʼikosini topadi: 

Oʻzbek tilshunos olimi Orifjonova Sh.[8.10] ning ta’kidlashicha: graduonomik qatorda 

belgini darajalanib, oshib/kamayib borishida miqdoriy oʼzgarishlarning sifat oʼzgarishlariga 

oʼtishi darajalanadi. Graduonomik zanjirning ikki chekka uchi maʼlum bir belgining tasdigʼi 

bilan birga bir-birini inkor etishida inkorning inkor qonuni namoyon boʼladi,-deb ta’rif beradi 

olima.  

Sh.Orifjonova oʻzbek tilida lugʻaviy graduonimiyani tadqiqiga oid izlanishida soʻz 

turkumlarida darajalanish tooʻrisida qisqacha ma’lumot berib, xar bir soʻz turkumida 

graduonimik qatorlarga misollar keltirib oʻtadi. Masalan, predmetni ifodalab kelganligi uchun 

ularda graduonimik qatorlarni koʻplab tuzish mumkin, deb xisoblaydi. Oʻzbek tilidagi konkret, 

abstarakt otlardan darajalanish qatorlari tuziladi, numerativ soʻzlarda graduonimik 

munosabatlar esa yaqqol namoyon boʻlsadi: kulba- xujra- uy- xovli- koʻshk- qasr- saroy- 

koshona. Sh.Orifjonova sifatlarda yetakchi ma’no belgi-xususiyat boʻlganligi uchun ularda 

darajalanish yuqori boʻlishigini va fe’llar belgi yoki xolatni xarakatda ifodalagabligi uchun 

ulardagi graduonimik qatorlar turlicha boʻlishi tooʻrisida xam toʻxtalib oʻtadi[8.7]. 

Oʻ.Raxmonov[9.8] ot va sifatlarda graduonimiya va sinonimiyani tadqiq etib, ushbu soʻz 

turkumlariga oid soʻzlar va ularning sinonimlari orasidagi gradual munosabatlarni aniqlab, ular 

ishtirokida darajalanish qatorlarini taqdim etadi[9.8]. Predmet nomini anglatuvchi soʻzlar 

asosida graduonimik qatorlar tuzishda tabiat hodisalarining bir turdan ikkinchi bir turga 

oʻzgarishida, havo oqimining tezligiga koʻra elvizaq- shabada- shamol- buron shaklida 

darajalanish xosil boʻladi. Shuningdek, joy nomlarini anglatuvchi semelarda, narsa-buyum 

nomlarining vazifasiga koʻra, biologik mavjudotlarning vaqt oʻtgan sari oʻzgarishidagi 

xolatlariga koʻra, shaxsining ijtimoiy xolati va mavqeiga koʻra, vaqt va oʻlchovni ifodalovchi 

soʻzlarda va hajmining ortib borishiga koʻra ham darajalanishlar mavjudligini izohlab, ular 

ishtirokidagi graduonimik qatorlar shakllantiriladi. 

Ot leksik-semantik koʻlam jihatdan soʻz turkumlari tizimida aloxida oʻrin tutadi. Otning 

kategorial semantik tipi murakkab semantik rang-baranglikda namoyon boʻladi. Chunki 1) ot 

moddiy va taraqqiy olamni narsalar nomini xam ini’kos ettiradi; 2) otlar an’anaga koʻra 

konkret-abstraqt, yakka jamlovchi, atoqli-turdosh kabi zidlanishlarda oʻrganiladi. 

Oppozasiyalar oʻrtasida ham oraliq bor deb xisoblanib: 

 a) “konkretlik belgisining kamayib (abstraktlik belgisining oshib) borishida: kitob 

(konkret) – mamlakat (konkret/abstrakt) – sevgi / orzu (abstract)  

b) “yakkalikdan koʻplik tomon borish belgisida: kitob (yakka) – etik- xalq/armiya 

(chegaralangan, jamlik) – qum (bexisob koʻplik) kabi misollarni keltiradi. Albatta bunda misol 

tariqasida berilgan leksemalardan graduonimik qator hosil qilib boʻlmaydi, ya’ni kitob-

mamlakat-sevgi kabi. Lekin konkret- konkret/abstrakt- abstrakt tarzida darajalanish qatorini 

shakllantirishimiz mumkin. Ushbu qatorni quyidagi formulasini ham keltirish mumkin: K –K/ 

A- A.  

Albatta, bu oppozisiyalarda koʻrsarilgan misollar bilan darajalanish qatorini xosil qilib 

boʻlmaydi, balki bu turlarning oʻzida, yani qarama-qarshi zidlashuvlar va uchinchi oraliqlar 

yordamida darajalanish qatorini tuzish mumkin.  

Shuningdek, ot soʻz turkumi kategoriyalarida ham gradasiya kuzatiladi. Masalan, son 

kategoriyasida gradasiya birlik va koʻplik tarzda namoyon boʻladi. Oʻzbek tilida “birlik” 

tushunchasi quydagi zidlanishlarda ishtirok etish mumkin: birlik – birlik emaslik, birlik – 

ikkilik, birlik – juftlik, birlik – koʻplik” kabi. Modomiki, son soʻz turkumiga oid bir soʻziga bir, 

ikki, uch…deb sonlarni qoʻshib koʻpaytirib borganimiz bilan soʻzdagi sema ottenikasi kuchayib 

yoki aksincha koʻpayib qolmaydi, faqatgina miqdor ortadi. Miqdorning ortishini sonlar bilan 

emas, miqdor ortganligini ifoda etuvchi alohida leksema yordamida ifodalash orqali 

graduonomik qatorini tuzish maqsadga muvofiq boʻladi. 

Ergalik kategoriyasida ham egalik qoʻshimchalarini olish orqali. Egalikning uzoqlashib 

borish darajasi koʻzga tashlanadi: kitobim – kitobing – kitobi. O.Bozorov “predmetning ma’lum 

shaxsga mansublik” mazmuni oʻzbek tilining hilma-hil sintaktik konstruksiyalarida turlicha 

ifoda formalariga ega[3.179], deb hisoblaydi. Kitob menga qarashlik, kitob men uchun olingan, 

kitob meniki, kitobim. Bunda qarashlilik ma’nosi ifoda kuchining pasayib borishni kuzatish 

mumkin. Bir bu darajalanish qatorini biroz oʻzgartirgan boʻlar edik. Agar qarashlilik 

ma’nosining kuchayib borishi boʻyicha ifodalaydigan boʻlsak, kitob menga qarashlik- kitob 

men uchun oligan –kitob meniki – kitobim tarzida darajalanish qatorini tuzish mumkin. 

Chunki qarashlilik soʻzi tegishli, uniki ekanligini ifodalasa ham, aynan egalik haqidagi 

tushunchadan biroz yiroqroq. Men uchun oligan, menga tegishli boʻlsa ham, menda emas degan 

ma’noni anglash mumkin. Kitob meniki va kitobim shakllarida esa egalik aynan oʻziga tegishlik 

ekanligini, ayni payitda oʻzida ekanligini ifoda etadi. Ushbu jixatlarga koʻra, bu graduonomik 

qatorni qarashlilik ma’nosining kuchayib borishiga koʻra, deb ifodalash mumkin. 

Oʻzbek tilida xajm belgisi semasiga koʻra tuzilgan tomchi – koʻlmak – xovuz – suv 

ombori – koʻl – dengiz – ocean darajalanish qatorida tomchini aynan suyuqlikning zarrasi deb 

olinib, suvning toʻplanishidan xosil boʻlgan joy nomlarini hajm jihatidan ketma-ketlikda 

koʻrsatib oʻtilgan. Shu oʻrinda biz ham otlarda darajalanishga quyidagi misollarni keltirishimiz 

mumkin: suvning oqish yoʻnalishi hajmning qattalashib borishiga koʻra: jilga – ariq –

soy/anxor- qanal – daryo. Predmetlikni anglatuvchi soʻzlarda darajalanish tabiatdagi 

mavjudlikning bir xolatdan ikkinchi bir xolatga oʻtishii ham ifodalab, goʻdak-bola- erkak/ ayol 

–chol/kampir; nihol – koʻchat - daraxt kabi graduonimik qatorlarni misol keltirish mumkin. 

Demak, ot soʻz turkumiga oid leksemalar xajmning ortib yoki kamayib borishi, bir holatdan 

ikkinchisiga otishi, joylashuv oʻrni, jamiyatdagi mavqeiga koʻra darajalanadi. 

Ingliz tilida xam ot soʻz turkumiga oid boʻlgan soʻzlardan tuzilgan darjalanish qatorlarini 

keltirish mumkin. Masalan, xajm belgisi semasida drop – pruddle/pool-resevoir- -lake – sea – 

ocean; tabiatdagi mavjudlikning bir xolatdan ikkkinchi bir xolatga oʻtishini xam ifodalovchi 

baby – child – mam\woman – old; seed – seedling – sapling – tree kabi qatorlar. 

Oʻzbek tilida belgi-xolat anglatuvchi leksemalarning (sifatlar) darajalanishida, lugʻaviy 

jixatdan olib qaralsa, sifatlar oʻzaro ta’m belgilari (shirin – uchuchuq – nordon – achchiq), rang 

(moviy – koʻk – yashil), xajm (boʻsh – yarim – toʻla), harorat (iliq – issiq – kaynoq), yosh, payit 

semalari (kenja – oʻrtancha – toʻngʻich) kabi bir necha ma’nolarga koʻra darajalanish qatori 

xosil qilinadi. Sifatlarning morfologik darajalanishiga koʻra, sifat darajasi kategoriyasining 

shakllanishi asosida taqqoslashning yaqqollikdan mavhumlikka (yaqinlikdan uzoqlikka, 

muhimlikdan nomuhimlikka) yoʻnalgan darajalanishlar mavjud deb, quyidagi darajalanish 

qatorini keltiradi: yaqqol quyos – notoʻliq yaqqol quyos – noyaqqol qiyos. 

 Oʻzbek tilshunos olimlaridan biri J.Jumaboyeva[4.137]ning monografiyasida sifatlar 

darajalanish qatorlari haqida ma’lumotlar berilishicha: Sifat soʻz turkumi- sifatlar darajasini 

xosil qilishda imkoniyati bir muncha keng leksemalarni oʻz ichiga olgan soʻz turkumi 

hisoblanadi. Ushbu soʻz turkumida darajalanish rang belgisi boʻyicha keltirilgan qatorlarni 

barcha rang ottenkalari bilan koʻpaytirib, ularning nomlari bilan, masalan, qizil – qirmiz kabi 

qatorni kegaytirish mumkin. Shuningdek, ba’zi bir sifatlarga shevaga yoki ooʻzaki nutqqa hos 

boʻlgan leksemalar bilan birgalikda, graduonimik qatorini tuzish qilish mumkin: ertangi – chilgi 

– kechagi[4.137]. 

Ingliz tilida sifat soʻz turkumiga oid boʻlgan darajalanish qatorlarini ingiliz tilida 

quyidagicha berish mumkin: hajmda: empty – half – full; haroratda: warm – mild – balmy – hot; 

oʻzaro ta’m bergilarida: sweet – sour – bitter; rangda: dark – bright – light[4.137].  

Fe’llar ma’no mundarijasi va miqdori jihatdan boy boʻlganligi sababidan ulardagi 

semantik kategoriyalarda oʻzaro farqlar yaqqol koʻzga tashlanadi va sememalarning 

darajalanishi kuzailadi. Shuningdek, fe’llarning Grammatik kategoriyalari toʻliq shakllanganligi 

bois kategoriyalar orasida ham oʻzaro graduonomik munosabatlarni ilgʻash mumkin. Tilshunos 

olim O.Bozorov nomzodlik dissertasiyasining Grammatik va lugʻaviy sistemada darajalanishi 

bobida fe’l sememalariga doir koʻplab misollar berib oʻtgan. Olim dissertasiyaning bu bobida 

fe’llarning turlarga ajratib koʻrsatadi. Ularni quyidagicha ifodalaydi: nutq fe’llari, ruhiy holat 

fe’llar, jismoniy, biologik aqliy harakat va munosabtni ifodalovchi fe’llar va fizik holatni 

ifodalovchi fe’llar kabi ma’noviy guruhlarga mansub boʻlgan leksemalarning darajlanish 

qatorlarini keltirib oʻtgan[2.183]. Oʻzbek tilshunos olimasi Djumaboyeva[4.17] oʻzining 

monografiyasida ham fe’llarda darajalanish harakatdan anglashilgan bir necha ma’nolar 

boʻyicha, ya’ni semantic kategoriyalar boʻyicha tahlil etilib, graduonimik qatorlar hosil qilinadi. 

Lugʻaviy sistemada graduonomik qatorlar hosil qilish imkoni koʻproq boʻlib, ularda soʻz 

ma’nolarining tadrijiy oʻsishi yoki pasayishi aniq ifoda etiladi. Grammatik sathdagi kabi aniqlik 

kasb etmaydi[7.6]-deb fikrlar keltiradi tilshunos olima M.Otaboyeva. 

Oʻzbek tilida: qaramoq-tikilmoq-baqraymoq-oʻqraymoq; olmoq-tutmoq-ushlamoq-

qismoq; yemoq-chaynamoq-yutmoq; 

Ingliz tilida: skim-read-scan; help-aid-support; start-continue-stop;stir-advance-move-

leave; mutter-whisper-speak-shout. 

3.Sifat: Oʻzbek tilida darajalanish hodisasini, jumladan, morfologik graduonimiyani 

mahsus tadqiq qilgan O.Bozorov bu holatni oʻrganib, quyidagini bildiradi:”An]anaviy tavsifga 

koʻra, daraja kategoriyasi ichki, ya’ni hususiy grammatik ma’nosiga koʻra “oddiy”-qiyosiy-

orttirma” kabi tasnifga ega boʻlsa, keyingi ishda “orttirma-ozaytirma-qiyosiy”, “oddiy(normal)-

orttirma-ozaytirma, ozaytirma-orttirma” kabi klassifikassiya uchramoqda[3.24].Sifat daraja 

shakliga oʻz munosabatini bildirgan yana bir tilshunos olim professor Sh. Shahobiddinova 

belgining darajasida qiyoslash bilan bir qatorda darajalanish ma’nosi ham borligi, ammo bu 

leksema semasi hususiyatidan kelib chiquvchi holat ekanligini qayd etib, oʻzbek tilshunosligida 

qiyoslash kategoriyasini olib kiradi, hamda uning ikki a’zo(o va –roq) dan iborat ekanligini 

bildiradi. 

Sifat darajasi shakli tizimiga ana shunday yondashilganda, u umumiy Grammatik 

ma’nosiga “ belgi darajasi” mujassamligini koʻrish mumkin.faqat asliy sifat oʻzgara oladigan 

mazkur shakl uchta ajratiladi: oddiy, orttirma, ozaytirma. Sifat gradasiyasini fonetik usulda 

ham uchratishimiz mumkinligini ham tadqiqotimiz davrida guvohi boʻldik. Masalan, yam-

yashil, dum-dumaloq, bus-butun, boʻm-boʻsh; leksik sathda nihoyatda baland, benihoya 

goʻzal, kattadan-katta, shirindan-shirin kabilar.ozaytirma darajada umumiy Grammatik 

ma’no “ belgining me’yordan kamligini ifodalsh” tarzida voqelanadi, parchalanadi. Morfologik 

koʻrsatkich –roq qoʻshimchali shakli ozaytirma deb nomlashni oqlaydigan yana bir asos 

shundaki, bu qoʻshimchali soʻz hoh me’yoriy, hoh okkasional qoʻllanishda boʻlsin, semantic 

funksioanl jihatdan (Grammatik struktur jihatdan emas) olmoshsimon “bir oz”hosilasi 

ma’nosiga ega[3.98].  

kattaroq-bir oz kata 

kichikroq-bir oz kichik 

shoshmayroq-bir oz shoshmay 

uyalibroq- bir oz uyalib 

Bu modellashtirilsa, chunonchi: kattaroq-bir oz kata-katta(-roq, -bir oz) 

Bayon etilgan fikr –roq shaklining oʻzi birikib kelgan soʻzning semantic-sintaktik 

valentligiga ta’siri hususiyati bilan tasdiqlanadi. Chunki-roq qoʻshimchali soʻz, odatda 

me’yordan koʻplikni ifoda etuvchi son, olmosh, sifat bilan birika olmaydi. Masalan, kattaroq 

leksemasi sal, bir o z, bir muncha kattaroq. Lekin juda kattaroq, nihoyatda kattaroq kabi 

birikuvni hosil qilish miqdoriy oshiqlikni ifoda etuvchi juda, nihoyatda soʻzi bilan birika 

olmaydi. Vaholanki, sal kata, juda katta kabi birikish me’yoriy. 

Ingliz tilida: empty-half-full; warm-mild-balmy-hot; sweet-sour-bitter; dark-bright-

light;  

4.Olmosh: Oʻzbek tili grammatikasida olmoshlar darajalanishi unchalik ham katta 

qarmovga ega emas deb hisoblaymiz. Bunga sabab, olmosh soʻz turkumi lugʻaviy ma’nolarida 

real borliqni aks ettira olmaydi. Gradasion paradigmada sodir boʻlayotgan voqae-hodisalarni 

koʻrsatish ma’nolarida, bu – shu – ana u; nutq ishtirokchilarning makoni yaqin uzoqligida: men 

– sen – u; biz – siz – ular va sonning oʻsishida; miqdoriy belgilarni ifodalovchi semalarda xamma 

– ba’zi – hech kim tarzida darajalanish qatori orqali yoki, uni kengaytirgan xolda, “shaxslar 

sonining koʻplikdan kamayib borishiga koʻra barcha/beri/xamma – ba’zilar/ ayrimlar-har kim-

hech kim[3.94] shaklidagi ma’no jihatdan teng boʻlgan soʻzlarning sinonimlari bilan berilishi 

orqali darajalanish qatorlarini hosil qiladi. Olmoshlardan quyidagicha graduosion qatorlarni 

tuzish mumkin: koʻrsatishning uzoq-yaqinligiga koʻra: bu-shu-oʻsha, anovi; mana-ana-ana u-

hoʻv ana u.Olmosh soʻz turkumi leksemalar va ularning ma’nodoshlari soni unchalik ham koʻp 

boʻlmaganligi sababli, ularda hosil qilinadigan darajalanish qatorlari kam sonni tashkil etishini 

tadqiqotimiz davrida kuzatdik.  

Ingliz tilida esa kishilik olmoshlarida gradasion paradigamani kuzatish mumkin: 

gapiruvchi ishtirokining yoʻqolib borishiga koʻra: I-we-they; gumonlik darajasining ortishiga 

koʻra: somebody*anybody-nobody; I shahsning atalishida ifodaning kuchayishiga koʻra: I-

myself-my own[7.65] kabilar. 

5. Ravish: Oʻzbek tilida ravishlarda gradasion paradigamani harakatning payti 

belgilarida hali-hozir-keyin; harakatning miqdor belgilarida koʻp-son sanoqsiz-behisob; 

harakatning holat belgilarida och-ochin-toʻqin-toʻq namoyon boʻlishini keltirib oʻtish 

mumkin[7.89]. Bozorovning[3.183] ravishda gradasiyani ishlatilishi haqidagi fikrlarini ham 

keltirib oʻtsak: Ravishlarda morfologik darjalanish sifatlardagi kabi namoyon boʻladi,-deb ta’rif 

berib oʻtgan olim. M. Otabayeva[7.32] ravishlarda darajalanishiga quyidagi misollarni keltiradi: 

kecha-bugun-erta; bomdod-peshin-asr-shom-hufton kabilarni keltirib ravishlar 

graduonomik qatorini koʻrasatib oʻtgan. 

Ingliz tilida ham ravishlarda gradasion paradigmani ishlatilishini kuzatishimiz mumkin. 

Masalan, oʻrin ravishlarida predmetning ob’ektidan uzoqlashishiga koʻra: here-there-over 

there; paytni ifodalshiga koʻra: yesterday-today-tomorrow; daraja-miqdorni ifodalashiga 

koʻra: little-normal-more; holat ravishlarida: badly-well-perfectly kabilar…[7.56]. 

6. Sonlarda darajalanish borasida J.Djumabaevaning monografiyasida quyidagilar 

keltirilgan: “… sanoq sonlar har bir ijtimoiy, ilmiy va boshqa sohalarda xam qoʻllanilishi, 

sonlarning ketma – ket kelishi har doim bir xil va uni darajalanish qatori sifatida koʻrsatishning 

hojati yoʻq deb hisoblaymiz…”[4.137]. 

Sonlarda darajalanishga burchaklar sonining ortib borishiga, koʻra, uchburchak – 

toʻrtburchak … va hoqazo. Masofani anglatuvchi birliklar: millimeter – santimetr – decimetr 

– metr – kilometr; ogʻirlik oʻlchov birliklari: milligram – gramm – qilogramm – chentner – 

tonna; miqdor jihatdan qism va boʻlaklarni ifodalovchi otlar bilan ishlatiladigan 

soʻzlarda darajalanish: nimchora – chorak – yarim – butun; son miqdorni ifodalovchi 

soʻzlarda: oz – meyorida – koʻp; siqim – hovuch – kuchoq. Bizningcha, son soʻz turkumida 

darajalanishni raqamlar orqali emas, balki miqdorni anglatuvchi leksemalar orqali ifodalash 

oʻrinlidir. 

Ingliz tilida sonlarda darajalanish oʻzbek tili kabi sanoq va tartib sonlarning oʻsish 

tatibida berilishi orqali namoyon boʻladi. First – second – third – fourth. Geometrik 

shakllarning nomlanishi va ularda burchaklar sonining ortib borishiga koʻra: triangle – 

quadrangle – pentangle; masofada: millimeter – sentimeter – decimeter – meter – kilometer; 

ogʻirlikni oʻlchashda: milligram – cenrigram – gram – kilogram – ton shuningdek, masofa va 

ogʻirlikni oʻlchash birliklarida ham darajalanishlarni kuzatish mumkin.  

Oʻzbek tilida son soʻz turkumining leksik ma’no tizimi aniq darajalanishga (sanoq 

birliklarining izchil oshib borishligi) asoslanadi. Bundan tashqari, sonlar 0 nuqtadan musbat va 

manfiy yoʻnalishlardagi darajalanishlarga ham ega. Son soʻz turkumidagi ba’zi graduonimik 

qatorlar ot soʻz turkumidagi darajalanishshlarga aylanganligini juda yomon (“1”) – yomon 

(“2”) – qoniqarli (“3”) – yaxshi (“4”) – alo (“5”)[3.137] darajalanish qatori bilan misol keltirish 

mumkin. Bizningcha, bu ta’lim jarayonidagi baholanishga oid boʻlgan sonlarni soʻz bilan 

ifodalayotgan leksemalar otdan koʻra koʻproq sifat soʻz turkumiga tegishli boʻlib, baho sifatining 

darajasini belgilaydi. Son soʻz turumining norma yasalishlarida turlicha sanash mazmunlari 

yonalishlariga oid graduonimik qatorlar hosil qilingan. Hususan, tartib sonlar qatori sonlarning 

sifatlovchilik belgilariga ega birincha toifa – ikkinchi toifa – uchunchi toifa…; birinchi bob – 

ikkinchi bob … kabilar. 

